
Орталық Азия медиасының болашағы: Тәуелсіздік, сапалы контент және аудиториямен байланыс
Орталық Азия елдеріндегі медианың қазіргі жағдайы мен оның даму бағыты қоғам	ның түрлі деңгейінде пікірталас туғызады. Бұл аймақтағы ақпарат құралдары мен олардың шолу қызметінің ерекшеліктері, сонымен қатар сын мен тәуелсіздік мәселелері ерекше маңызға ие. Бұл мақалада ұсынылған үш дереккөз негізінде Орталық Азиядағы медиа саласының өзекті мәселелеріне тоқталамын.
 Нәзира Дарымбеттің «Медиа сынын мазақ ету деп түсінбеуіміз керек» мақаласында медиа шолудың қажеттілігі мен оның қоғамға әсері нақты көрсетілген. Автордың айтуынша, медиа шолу тек сын айтумен шектелмей, оның негізгі мақсаты – медианың сапасын жақсарту және оның аудитория алдындағы жауапкершілігін арттыруды қолдай отырып, медиа шолудың тек кәсіби журналистердің құралы емес, жалпы қоғамның ақпаратты сыни тұрғыдан қабылдауына мүмкіндік беретіні туралы айтылған. Мысалы, сапасыз контенттің таралуына жол бермеу және сенімді ақпарат көздерінің маңыздылығын арттыру үшін медиа шолу қызметі қажет. Өйткені сапалы контент өндіру — біздің ортақ мақсат. 
 Cabar.asia порталының «Оларды бәрі жек көреді: Орталық Азияда медиа қалай жұмыс істейді?» мақаласында тәуелсіз медиа құралдарының аудиториямен қарым-қатынасы басты назарған алынған. Бұл мақалада медиа индустриясындағы негізгі қиындықтар: қаржылық тәуелсіздікке жету, аудитория сенімін нығайту және биліктің қысымына қарсы тұру мәселелері қарастырылған. Медианың ашықтығы қоғам үшін қаншалықты маңызды болса, оның жұмысы аудитория үшін де соншалықты түсінікті болу керек. Аймақтық медианың тәуелсіздікке жетуі үлкен қаржылық шығындар мен саяси қысымдарға төтеп беруді талап етеді. Соған қарамастан, аудиториямен тығыз байланыс бұл қиындықтарды еңсеруге көмектеседі.

Ал Жәнібек Нұрыштытың «Медиасында шолуды қалай және неліктен жазады?» мақаласында қазіргі медианың сапалы контент жасаудағы кемшіліктері айтылған. Авторлар медиа шолудың негізінде журналистердің кәсібилігін арттыру, объективті материалдар ұсыну және аудиторияның қажеттіліктерін түсіну мәселелеріне тоқталған. Автордың айтуынша меди шолу дегеніміз — не есеп, не баяндама емес. Бұл — толыққанды хикая. Жақсы материал жазуға кейіпкер, контекст, оқиға орны, сюжет пен мақсат керек. Медиасында да тап солай. Бір айырмасы — мұның барлығын медиадағы әріптестеріміздің материалынан табамыз.

Орталық Азия медиасы қазіргі таңда үлкен өзгерістер мен қиындықтарды бастан кешуде. Журналистердің кәсібилігін арттыру, тәуелсіздікті нығайту және аудиториямен сенімді байланыс орнату – бұл аймақтық медианың негізгі мақсаттары. Медиа шолу, өз кезегінде, осы мақсаттарға қол жеткізудің тиімді құралы болып қала бермек.

[bookmark: _GoBack]  Бұл салада жетістікке жету үшін, медиа саласының барлық қатысушылары – журналистер, редакторлар, зерттеушілер және аудитория – бірге жұмыс істеуі қажет. Орталық Азияның тұрақты дамуы үшін сенімді және ашық медиа құру – басты міндет.

